3    практикалық сабақ- Дамыған елдердегі меншікті басқару жүйесі

Сұрақтар:
1. Шет елдерде меншікті басқарудың тәжірибелері
2. Дамыған елдердің мүлікті басқару ерекшеліктері
Әлемдік тәжірибе барлық елдерде мемлекеттік сектор мемлекеттің маңызды тірегі екенін көрсетіп отыр. Мемлекеттік сектордың маштабы мен құрылымы көбінесе ұлттық шаруашылықтың жалпы жағдайына, әлеуметтік, тарихи, саяси және өзгеде факторларға тәуелді болады. Мемлекеттік сектордың экономикалық жаңа бір саласына қатысу шаралары мемлекет алға қойған салалық басымдықтарға тәуелді. Көбінесе мемлекеттік кәсіпкерлік үлкен инвесицияларды талап ететін, немесе кейбір себептерге байланысты жеке өндіріске жол берілмейтін салаларда жүзеге асырылады. Ол байланыс, транспорт, энергетика, металлургия саласында, сонымен бірге әлеуметтік салада , мәдениетте, ғылымда жоғары орын алған.
ХХ-ХХІ ғасырларда мемлекеттің экономикалық ролінің күшеюі әлемнің барлық елдеріне тән. Мұны көптеген дамыған елдерде мемлекеттік бюджет мөлшерінің өсу тенденциясы көрсетіп отыр. Мемлекеттік сектордың экономикадағы маштабы мен ролі жекелеген елдерде әртүрлі. АҚШ және Япония сияқты мемлекеттер негізгі шешуші салалар мен өндіріске шоғырландырылған шағын мемлекеттік секторға ие. Құрылған құқықтың мемлекеттік реттеудің шешуші жүйесі арқылы кәсіпкерлік немесе жеке меншікті тиімді пайдалануды икемді ынталандырушы қолдау сол қолдаудың ұтымды жауапкершіктің механизммен үйлестіріліп жүзеге асырылады. Дәл осы жүйе осы мемлекеттерде жалпы ұлттық мүдденің басымдылығын қамтамасыз етеді. Швецияда басқаша жүйе: онда консалидацияланған мемлекеттік жүйе елдің жиынтық ресурсының үштен бірін пайдаланып, шығыстар жиынтық ұлттық өнімнің 62% -не жетеді [1].
Экономиканың құрылымы қарастырылып отырған тұрғыда өзгеріссіз болып табылмайды. Барлық мемлекеттерде, оның ішінде нарықтық экономикасы дамыған- Англия, Францияда мемлекеттік кәсіпорындарды жекешелендіру процессі белсенді түрде жүргізіледі. Меншіктің құрылымын өзгерту бойынша мұндай динамикалық процестің себебі- жекешелендірілетін кәсіпорын қызметінің тиімділігін арттыру.
Франция. Францияның мемлекеттік секторы ел экономикасында маңызды роль атқарады. Мұндай жүйе соғыстан кейінгі елдің даму кезеңінде қалыптасуын бастады, өйткені екінші дүниежүзілік соғыс кезінде Германия басшылығы француз өнеркәсіпшілеріне соғыс аяқталған соң үлкен табыстарға уәде беріп, Франция мүддесіне қарсы әрекет етуге мәжбүрледі. Осындай жағдайда өнеркәсіптің маңызды салаларына бақылауды жоғалтып алады.

